桃仔事件       潘艷姿
    注意哦！是桃仔事件，毋是桃色事件！
有一个所在，我明明行過幾偌十遍，卻到最近即發現，彼內面有種一叢桃仔樹，是外國的品種，外觀像迷你型的椰子，無成桃仔，學名叫做『第倫桃』；講是會用即做果醬、飲料、嘛會用即濫入去咖哩內面、搁較特別的是，會當做洗頭毛的清潔劑！
    發現桃仔樹彼工，嘛拄著一陣運動的人，無意中聽著因講種樹仔的事誌，我諒量準因是愛樹仔的人，一時無設防，順嘴加因講：e！佇彼屏，有一叢真特殊的樹仔哦！會當做果醬、飲料、嘛會用洗頭。對方聽著隨要緊卜問：是佇佗？佇佗？我真善意加報位置，報到真清楚！

    想未到，過差不多十分鐘，搁佇另外一位相拄，其中有一个竟然洋洋得意加我展，講伊偌猛拄偌猛，已經加桃仔樹扎著一椏，準備卜提倒返去。我聽一下！嘴仔開開！煞毋知卜講啥？   
    落尾，我干若講一句：等一下，你若行出大門，可能會予守衛仔柵落來，想未到伊應：阿！係無要緊，我會加講：阮孫婿佇遮服務，樹椏是卜提返去做研究用的。我已經無想卜講啥！心內真後悔，當初加伊當做善良的人！
    毋過即个事件，我嘛有得著一个教訓：以後，若拄著生份人，絕對未使加講清楚當地有啥物寶貝！
